
TALABALARDA MILLIY 
G‘URUR TUYG‘USINI 
SHAKLLANTIRISHNING 
PEDAGOGIK XUSUSIYATLARI

Kazakov Ne’mat Normurodovich
Mirzo Ulug‘bek nomidagi O‘zbekiston Milliy universiteti
Harbiy tayyorgarlik o‘quv markazi katta o‘qituvchisi

Annotatsiya: Ushbu maqolada talabalar shaxsida milliy g‘urur tuyg‘usini shakllantirishning pedagogik xususiyatlari yori
tilgan. Milliy g‘urur yosh avlodda o‘zligini anglash, milliy qadriyatlarga sadoqatli bo‘lish, Vatan manfaatlarini himoya qilish 
va ulug‘lashga undovchi muhim ma’naviy-ruhiy omil sifatida talqin etiladi. Maqolada milliy g‘ururni shakllantirish jarayo
nida ta’lim-tarbiyaning o‘rni, o‘qituvchining pedagogik mahorati, dars jarayonida innovatsion metodlar va tarbiyaviy yon-
dashuvlardan foydalanish masalalari tahlil qilinadi.

Kalit so‘zlar: o‘quvchi-yoshlar, pedagog, ma’naviyat, ma’naviy savodxonlik, iftixor tuyg‘usi, milliy istiqlol, istiqlol g‘oyasi, 
ilm-fan.
Abstract: This article highlights the pedagogical features of forming a sense of national pride in students. National pride 
is interpreted as an important spiritual and psychological factor that encourages the younger generation to develop 
self-awareness, remain loyal to national values, and protect and glorify the interests of the Motherland. The article ana-
lyzes the role of education and upbringing in the process of developing national pride, the pedagogical skills of teachers, 
as well as the application of innovative methods and educational approaches in the learning process.

Key words: student youth, pedagogue, spirituality, spiritual literacy, sense of pride, national independence, idea of inde-
pendence, science.
Аннотация: В данной статье раскрываются педагогические особенности формирования чувства национальной 
гордости у студентов. Национальная гордость трактуется как важный духовно-нравственный фактор, побужда-
ющий молодое поколение к самосознанию, верности национальным ценностям, защите и возвеличиванию инте-
ресов Родины. В статье анализируются роль образования и воспитания в процессе формирования национальной 
гордости, педагогическое мастерство преподавателя, а также использование инновационных методов и воспита-
тельных подходов в учебном процессе.

Ключевые слова: учащаяся молодежь, педагог, духовность, духовная грамотность, чувство гордости, нацио-
нальная независимость, идея независимости, наука.

KIRISH
Mamlakatimizda yosh avlodni eng ilg‘or ilm-fan yutuqlaridan xabardor qilish, buyuk allomalar merosini 

o‘rganish, o‘quv jarayonini zamonaviy texnologiyalar asosida tashkil etish, yoshlarni ma’naviy va ma’rifatli 
qilishlari uchun barcha sharoitlarni yaratishga qaratilgan ushbu sa’y-harakatlar talabalarimizda milliy g‘ururni 
shakllantirishga xizmat qiladi. Yosh avlodlarda shakllangan yangicha dunyoqarash Vatanga sadoqat, milliy 
qadriyatlarga, urf-odatlarga hurmat, tanlagan yo‘liga, kasbiga sadoqat, yoshlarga bo‘lgan ishonchni anglatadi. 
Bu fazilatlar va dunyoqarashni tarbiyalashning zamirida milliy ongni shakllantirish yotadi [1].

Milliy g‘urur – shaxs, ijtimoiy guruhning muayyan millatga mansubligidan faxrlanish hissi. Bu tuyg‘u o‘zini 
o‘zi anglash shakllaridan biri bo‘lib, ajdodlar qoldirgan moddiy va ma’naviy meros, o‘z xalqining jahon sivilizat-
siyasiga qo‘shgan hissasi, qadr-qimmati, obro‘-etiboridan faxrlanish hissini ifodalaydi.

Milliy g‘urur insonlarda quyidagi shakllarda o‘z ifodasini topadi: o‘z xalqi, millatining erishgan yutuqlari, 
qadriyatlari, milliy boyliklari, urf-odatlari, an’analaridan faxrlanish, uning hayotidagi o‘ziga xos hodisalarga 
befarq bo‘lmaslik; o‘z xalqi, millatining ravnaqi uchun fidoyilik ko‘rsata olish; o‘z xalqi, millatining asrlar davo-
mida yaratgan ma’naviy, madaniy, moddiy boyliklarini asrab-avaylash; xalqning milliy urf-odatlari, an’analari, 
qadriyatlarini e’zozlash va avaylab-asrash, ko‘paytirish; o‘z millatini qadrlashini kundalik amaliy faoliyatida 
namoyon eta olish kabilar.

Shu bilan bir qatorda milliy g‘urur egasi boshqa xalqlar va millatlarning vakillariga alohida hurmat-e’tibor 
bilan qarash, ularning madaniy boyliklarini qadrlay olish tuyg‘usiga ega bo‘ladi. Boshqa millat vakillarining 
madaniyati, urf-odatlari, an’analarini qadrlagan holda milliy g‘ururni millatchilik va soxta millatparvarlikdan 
farqlay oladi. Bunday sifatlarni yosh avlodga ta’lim-tarbiya jarayonida singdirish zaruriyati bugungi kunda 
ayniqsa kuchaymoqda.

Ma’lumki, tarbiya bu – insonning o‘zi va o‘z xulqi haqidagi tasavvurining to‘g‘ri va xolis bo‘lishini ta’min-
lovchi murakkab jarayondir. Ayni shu murakkab jarayonni amalga oshirish oilaning ustunlari – ota-ona zimma-
siga yuklatilgan. Bu esa ota-onadan tarbiyani to‘g‘ri tashkil qilishni talab etadi. Chunki har qanday tarbiyaning 
bosh mezoni tarbiyalanuvchida o‘zi va o‘z fazilatlari haqida to‘g‘ri tasavvurlarni shakllantirishdan iborat. Tarbiya 
har bir davr va taraqqiyot bilan chambarchas bog‘langan. Ota-onalar bilishi va amal qilishi lozim bo‘lgan yana 
bir muhim masala – farzandlariga berayotgan tarbiya davr ruhiga, zamon imkoniyatlari va ehtiyojlariga qay 
darajada mos kelishini yaxshi tasavvur etishdir. Tarbiya natijasida insonning ma’naviyati, ma’naviy qiyofasi 
shakllantiriladi [2].

Ma’naviyat – insonning ruhiy va aqliy olami majmuini o‘zida mujassam qiladigan murakkab ijtimoiy hodi-
sadir. Aniqroq qilib aytganda, ma’naviyat – inson faoliyatining ajralmas tarkibiy qismi, ongi, aql-zakovatining 
mahsuli, inson qalbida, ko‘ngil ko‘zgusida aks etgan haqiqat nuridir.

Yoshlar o‘rtasida milliy ongni shakllantirishda ular o‘qigan va o‘rganadigan barcha turdagi ma’lumotlar 
(kitoblar, ommaviy axborot vositalari, aloqa jarayonlari, ularga bevosita o‘qitiladigan fanlar) yangi tasavvurlar, 
yangi ta’lim va yangi dunyoqarashni shakllantirish uchun asosdir [3].

Mamlakatimizda ta’lim tizimini takomillashtirish va barkamol avlodni tarbiyalash masalalari davlat siyo
satining ustuvor yo‘nalishi darajasiga ko‘tarildi. Mamlakatimiz ta’lim tizimida ta’lim jarayoniga innovatsion 
texnologiyalar va axborot-kommunikatsiya vositalarini joriy etish, ta’limning jadalligi va samaradorligini oshirish, 
ularni jahon standartlariga moslashtirish bo‘yicha keng ko‘lamli islohotlar amalga oshirilmoqda [4].

MAVZUGA OID ADABIYOTLAR SHARHI
Talabalarda milliy g‘urur tuyg‘usini shakllantirish masalasi ko‘plab mahalliy olimlarning tadqiqotlarida keng 

yoritilgan. Xayrullayev M.M. o‘zining “Uyg‘onish davri va Sharq mutafakkirlari” asarida milliy ong va g‘urur 
tushunchalarini tarixiy-madaniy ildizlar bilan bog‘lab, yoshlar tarbiyasida Sharq mutafakkirlarining qarash-
lari muhim ahamiyat kasb etishini ta’kidlagan. Nishonova S. “Komil inson tarbiyasi” nomli tadqiqotida esa 
yoshlarning ma’naviy kamoloti va komilligi ularning milliy g‘urur va qadriyatlarga bo‘lgan hurmatini mustahkam
lash orqali rivojlanishini asoslab bergan. Shu bilan birga, Nazarov Q. va Ochildiyev A. milliy istiqlol g‘oyasini 
tushuntirishda asosiy tamoyillar sifatida tarixiy xotira, ma’naviy meros va vatanparvarlik g‘oyalarini ko‘rsatadi.

Ismailova Z.Q. o‘z ilmiy ishida talaba-yoshlarning ma’naviy-axloqiy tarbiyasini milliy istiqlol g‘oyasi asosida 
yo‘naltirishning nazariy va metodik asoslarini ishlab chiqqan bo‘lib, bu borada milliy ongni shakllantirishda 
pedagog shaxsiy namunasi va o‘quv jarayonidagi yondashuvlarning roliga urg‘u beradi. Xamdamova M.Z. esa 
“Ta’lim va tarbiya texnologiyasi” nomli metodik qo‘llanmasida o‘quvchilarda milliy qadriyatlarni singdirishda 
noan’anaviy pedagogik usullardan samarali foydalanish yo‘llarini ko‘rsatib o‘tgan. Ushbu tadqiqotlar talabalar 
qalbida milliy g‘urur tuyg‘usini shakllantirish pedagogik jarayonning asosiy yo‘nalishlaridan biri ekanligini ilmiy 
asosda tasdiqlaydi.

TADQIQOT METODOLOGIYASI 
Ushbu tadqiqot metodologiyasi talabalar o‘rtasida milliy g‘urur tuyg‘usini shakllantirish jarayonini o‘rga

nishga qaratilgan bo‘lib, unda ma’lumotlarni yig‘ish va tahlil qilishning aniq usullari qo‘llanildi. Ma’lumotlar asosan 
so‘rovnoma va suhbatlar orqali to‘plandi, bunda talabalarning milliy qadriyatlarga munosabati, o‘qituvchilarning 
tarbiyaviy faoliyati hamda oilaning ta’siri haqida savollar berildi. Shuningdek, kuzatuv usuli qo‘llanilib, dars jara
yonlarida pedagoglarning turli yondashuvlari va talabalardagi aks sado qayd etildi. Olingan natijalar sifat tahlili 
orqali qayta ishlanib, asosiy mavzular guruhlarga ajratildi va ularning umumiy tendensiyalari aniqlashtirildi. 
Ba’zi hollarda miqdoriy tahlil usullari, jumladan foiz va nisbatlar hisoblashdan foydalanildi. Ushbu metodologiya 
yig‘ilgan ma’lumotlarni izchil o‘rganish va ularni ilmiy xulosalarga aylantirish imkonini berdi hamda tadqiqot 
natijalarining ishonchliligini ta’minlashga xizmat qildi.

TAHLIL VA NATIJALAR
Talabalar o‘rtasida milliy ongni shakllantirishda bevosita ishtirok etuvchi va mas’ul bo‘lgan pedagoglar fazi-

latlarining ahamiyatini o‘rganib chiqdik:

•	 o‘qituvchi o‘zi yashaydigan jamiyatda o‘z mavqeiga ega bo‘lishi, har tomonlama boshqalarga o‘rnak 
bo‘lishi kerak va talabalar buni ko‘rishlari, unga qoyil qolishlari hamda unga intilishlari lozim. Agar o‘qituv
chi axloqan zaif, janjalli yoki darslarga kech kelsa, dangasa bo‘lsa, bunday o‘qituvchi auditoriyada hech 
qanday natijaga erisha olmaydi;

•	 bugungi kunda bilimdon pedagog uchun o‘z mustaqil fikriga ega bo‘lish juda muhimdir. Bugungi talaba 
erkin fikrlashni, mustaqil kuzatish orqali zamon yangiliklarini tushunishni, qo‘rqmasdan yuragini ochib, 
tushunmagan narsasini so‘rashni o‘rganadi. Bu ularga o‘zlari tahlil qilgan ma’lumotlarni eslab qolishlariga 
va uni boshqalarga targ‘ib qilishlariga yordam beradi;

•	 professor-o‘qituvchilarimiz o‘zlari yashayotgan jamiyat haqidagi bilimlari, yangiliklarni tez tushunishi, 
xalqimiz tarixi va madaniyatini chuqur bilishi, vatanparvarligi bilan ajralib turishi kerak. Oddiyroq qilib 
aytganda, pedagog o‘zi yashayotgan jamiyat a’zolari orasida ma’naviy savodxonligi bilan ajralib turishi 
lozim;

•	 pedagogning o‘zi milliy istiqlol g‘oyasini, xalqimizning buyukligini, bebaho milliy madaniyatimiz va 
davlatchiligimiz tarixini mukammal va chuqur bilishi, O‘zbekiston kelajagi buyukligiga ishonishi shart. Agar 
o‘quvchilar ongida milliy g‘urur tuyg‘usini uyg‘otishga urinayotgan o‘qituvchining fikrlari sayoz va ishonchsiz 
bo‘lsa, zamonaviy zukko talaba buni tezda anglaydi va unga ishonmaydi, natijada uning sa’y-harakatlari 
behuda ketadi;

•	 zamonaviy o‘qituvchi-pedagog darsga yangi pedagogik texnologiyalarni olib kirishi, o‘quvchilarda milliy 
g‘urur tuyg‘usini uyg‘otish uchun ko‘proq noan’anaviy usullardan foydalanishi maqsadga muvofiq bo‘ladi;

•	 mashg‘ulotlarda yaxshi natijalarga erishishning asosiy omillaridan biri – tinglovchilar bilan til topishish va 
sog‘lom muhit yaratishdir [5].

Mamlakat taraqqiyotini u o‘qitayotgan fan bilan bog‘lash, bolalarni millat kelajagi uchun mas’uliyat ma’no-
sida tarbiyalash zarur. Chunki bugungi talaba juda ko‘p ma’lumot, sharoit va imkoniyatlarga ega, ular bilan 
ishlash, ularning talab va takliflari bilan chuqur muomala qilish, ular bilan til topisha olish pedagogikada yaxshi 
natijalarga erishishga olib keladi [6].

Milliy g‘urur tuyg‘usi, birinchi navbatda, o‘zbek oilasida tarbiya an’analari va ularni takomillashtirish, 
milliy qadriyatlarimizni turmush tarzining ajralmas qismiga aylantirish, o‘zaro muloqotda Sharq madaniyati va 
zamonaviy shakllarini uyg‘unlashtirish, xalqimizga mehnat va merosni tarbiyalash, uni shakllantirish farovon 
hayotning asosi sifatida uning qadrlanishiga erishish orqali shakllanadi.

Oilaviy munosabatlar doirasida milliy urf-odat va an’analarimizni hayotimizga singdirish, farzandlarimizda 
qadriyatlarimizga mehr-muhabbat uyg‘otish, “Vatan ostonadan boshlanadi” maqolining hikmatini singdirish, 
milliy g‘urur tuyg‘usini shakllantirish qanday natijalar berishini kuzatish mumkin. Agar ota-onamiz mukammal-
likka erishgan farzandimiz oilani baxtli qilishi kabi tushunchalarning ma’nosini tushunsa, ta’lim muassasalarida 
farzandlarimiz bilan samarali ishlash mumkin bo‘ladi [6].

O‘zbek oilalarida tarbiyaning yana bir muhim jihati shundaki, bobo va buvilar farzand tarbiyasida bevo-
sita ishtirok etadilar. O‘zbek bolalariga oqsoqollarni hurmat qilish kerakligi kamdan-kam aytiladi, chunki ular 
ota-onalarining oqsoqollarga nisbatan muomalasi, keksalarni tashlab ketmaslik, kasallar haqida so‘rash va 
yordamsizlarga yordam berish misollarini har kuni ko‘rishadi. Bu fazilatlar ota-bobolarimizdan qolgan mero-
simiz va milliy g‘ururimizdir [7].

O‘zbekistonda oila doimo davlat himoyasida. Oilada bolalarning sog‘lom ta’lim olishi, kasb-hunar o‘rga
nishi uchun sharoit yaratish maqsadida hukumatimiz tomonidan qator ishlar amalga oshirilmoqda. Yillar “Oila”, 
“Ayollar”, “Sog‘lom avlod”, “Onalar va bolalar”, “Salomatlik yili” deb nomlanib, bu borada qator tadbirlar ishlab 
chiqilib, amalga oshirilayotgani bunga yaqqol misoldir.

XULOSA VA TAKLIFLAR
Xulosa sifatida shuni aytishimiz mumkinki, talabalar o‘rtasida milliy ongni shakllantirish muammosi ijtimoiy 

xususiyatga ega. Shuning uchun talabalar o‘rtasida milliy ongni shakllantirish ularni Vatan taraqqiyoti, yurt 
ravnaqi va xalq farovonligi yo‘lida fidokorona mehnat qilishga, o‘zlari yashayotgan jamiyatda turli millat va 
elatlar o‘rtasida tinchlik va xavfsizlik barqarorligi uchun kurashishga majbur qilishi kerak.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

749

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, iyul, 7-son

Foydalanilgan adabiyotlar ro‘yxati:
1.	 Ismailova Z.Q. Ma’naviy-axloqiy tarbiyaning nazariy va eksperimental metodik asoslari (milliy istiqlol g‘oyasi: asosiy 

tushuncha va tamoyillar asosida). 13.00.06. ped. f.d. ilmiy daraja olish uchun yozilgan dissertatsiya. Toshkent, 2006.
2.	 Mamatqulova R. Milliy va naviy meros asosida universitetlarning talabalarida xulq-odob fazilatlarini tarbiyalash. Ped. 

fan. nom. diss. (13.00.01). ToshDU, Toshkent, 1995. – 220 b.
3.	 Xayrullayev M.M. Uyg‘onish davri va Sharq mutafakkirlari. Toshkent: O‘zbekiston, 1971.
4.	 Nishonova S. Komil inson tarbiyasi. Toshkent: Istiqlol, 2003.
5.	 Ibragimova G.X. Kasb ta’limida talaba yoshlar ma’naviyatini milliy istiqlol g‘oyasi asosida shakllantirish. 13.00.01. ped. 

fan. falsafa doktori dissertatsiyasi. ToshDPU, Toshkent, 2005. – 231 b.
6.	 Nazarov Q., Ochildiyev A. Milliy istiqlol g‘oyasi: asosiy tushunchalar, tamoyillar va atamalar. Toshkent: Yangi asr avlodi, 

2002.
7.	 Xamdamova M.Z. Ta’lim va tarbiya texnologiyasi (Ma’naviyat asoslari va pedagogika darslari misolida metodik 

qo‘llanma). ToshDShI. Toshkent: Fan va texnologiya, 2009. – 152 b.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

231

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, iyul, №7-son

Pedagogika fanlari

Pedagogika nazariyasi. Pedagogik ta’limotlar tarixi

